R E L A C I O N

PËR

PROJEKTVENDIMIN

PËR MIRATIMIN E RREGULLORES PËR MONITORIMIN, RAPORTIMIN E SHKARKIMEVE TË Gazeve me Efekt Serrë DHE TË INFORMACIONEVE TË TJERA, QË LIDHEN ME NDRYSHIMET KLIMATIKE NË NIVEL KOMBËTAR

I.     QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN.

Si vend Palë në Konventën Kuadër të Ndryshimeve Klimatike, Shqipëria ka disa detyrime për raportim periodik në nivel kombëtar. Këto raportime vijnë si produkt i koordinimit dhe perpunimit të të dhënave nga disa sektorë të ndryshëm të ekonomisë, e për pasojë të dhëna dhe informacion nga institucione te ndryshme të vendit. Deri më sot baza ligjore për përcaktimin e detyrimeve, rregullave dhe afateve të secilit institucion ka munguar. Katër Komunikimet Kombëtare dhe Raporti Dyvjecar i Përditësuar (BUR) janë përgatitur me asistencën teknike te UNDP dhe janë dorëzuar pranë Sekretariatit të Konventës Kuadër të Kombeve të Bashkuara për Ndryshimet Klimatike (KKKBNK). Raportimet Kombëtare kërkojnë nga Ministria e Turizmit dhe Mjedisit që është Pika Fokale e kësaj konvente, një punë të koordinuar mirë dhe që integron kontributet e ministrive të linjës dhe institucioneve të tjera. Për këtë arsye, pas sugjerimeve të Komisionit Evropian dhe Komunitetit të Energjisë për të organizuar këtë koordinim sipas kërkesave të Rregullores (BE) 2018/1999  është hartuar ky projektvendim që përafron pjesërisht këtë Rregullore të BE, duke respektuar statusin dhe mundësitë e RSh si shtet jo-antar në BE dhe Palë jo-aneks 1 në këtë Konventë. Ky harmonizim i pjesshëm vjen edhe si rezulatat i transpozimeve dhe harmonizimeve te tjera të mëparshme, të pjesshme, në legjislacionin Shqiptar të Direktivave dhe Rregulloreve që referohen nga Rregullorja (BE) 2018/1999.

Përmes këtij Projektvendimi synohet të krijohet një mekanizëm për monitorimin dhe raportimin e Gazeve me Efekt Serrë (GES) dhe te informacioneve te tjera që lidhen me ndryshimet klimatike në nivel kombëtar në mënyrë të qëndrueshme dhe në vazhdimësi, bazuar në rrethanat, aftësitë dhe kapacitetet reale të vendit. Qëllimi i këtij projektvendimi është ngritja e Sistemit Kombëtar të Inventarit dhe Projeksioneve për Gazet me Efekt Serrë (GES).   

Projektvendimi përcakton detyrimet e institucioneve përgjegjëse për grumbullimin, përpunimin, raportimin, verifikimin dhe arkivimin e të dhënave të kërkuara, siguron përfshirjen efektive dhe të qëndrueshme të të gjithë aktorëve për përgatitjen e informacioneve dhe koordinimin mes tyre.
Si pasojë e zbatimit të këtij projektvendimi synohet dhe pritet që raportimet e RSh në Sekretaratin e Konventës, Marrëveshjes së Parisit dhe Komunitetit të Energjisë të përgatiten në kohë, të jenë transparente, të sakta, të krahasueshme dhe të plota.

Raportimet që do të përgatiten në bazë të këtij projektvendimi përfshijnë:

a. Raportimin e zbatimit të strategjive të zhvillimit me karbon të ulët në nivel kombëtar;

b. Raportimin e arritjeve të objektivit të Kontributit Kombëtar të Përcaktuar;

c. Shkarkimet e CO2, CH4, N2O, SF6, NF3, HFCs, PFCs sipas sektorëve dhe burimeve dhe të përthithjes që shkarkohen në territorin e RSh dhe mbulohen nga Inventari Kombëtar i GES;

d. Projeksionet e këtyre shkarkimeve dhe politikat dhe masat e vendit që lidhen me to;  

e. Mbështetjen financiare dhe teknologjike nga buxheti i shtetit dhe vendet e zhvilluara në përputhje me kërkesat e Konventës;

f. Masat e planifikuara dhe të ndërmarra për tu përshtatur ndaj ndryshimeve klimatike.

II.     VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE.

Ministria e Mjedisit ka parashikuar në Planin Kombëtar të Integrimit Evropian për vitin 2022, përafrimin e legjislacionit kombëtar me Acquis te BE në fushën e Ndryshimeve Klimatike dhe konkretisht hartimin e Projektvendimit “për miratimin e rregullores për monitorimin dhe raportimin e shkarkimeve të GES dhe të informacioneve të tjera që lidhen me ndryshimet klimatike në nivel kombëtar”. Ky është vetëm një nga aktet e Acquis që duhet të miratohen në Shqipëri në periudhën afat-shkurtër e afat-mesme në përgjigje të detyrimeve të vendit në kuadër të integrimit evropian dhe kërkesave të ligjit për ndryshimet klimatike të miratuar në vitin 2020. 

III. ARGUMENTIMI I PROJEKTAKTIT LIDHUR ME PËRPARËSITË,  PROBLEMATIKAT, EFEKTET E PRITSHME.

Shqipëria si vend palë në Konventën Kuadër të Kombeve të Bashkuar për Ndryshimet Klimatike (1994), Protokollin e Kiotos (1995), Marrëveshjen e Parisit (2015) dhe Palë Kontraktuese në Komunitetin e Energjisë. ka detyrimin për përgatitjen dhe zbatimin e akteve ligjore në fushën e ndryshimeve klimatike. Hartimi i legjislacionit për ndryshimet klimatike është një kërkesë në rritje edhe në nivel ndërkombëtar. Sipas studimit të GLOBE
 (2015) të vitit, 99 vende kanë miratuar në total 804 akte ligjore dhe politika për klimën. Raportet e fundit të progresit të Komisionit Evropian për Shqipërinë duke filluar nga viti 2013 e në vazhdim theksojnë nevojën për harmonizimin e legjislacionit në fushën e klimës, i cili është ende në fazat e para të përgatitjes. 

Në mënyrë të përsëritur, Raportet e Progresit për vitin 2013, 2014, 2015, 2018 dhe 2019 theksojnë se … harmonizimi me regulloren e BE-së për një mekanizëm monitorimi dhe raportimi duhet të jetë prioritet; ... nevojiten akoma përpjekje për të nxitur kapacitetin monitorues, raportues dhe verifikues në vend; … duhet të miratohen kërkesat për monitorimin, raportimin dhe verifikimin e GES; ...harmonizimi me Acquis të BE është ende i kufizuar...

Për këto arësye harmonizimi me Rregulloren (BE) 2018/1999 “Mbi Qeverisjen e Unionit të Energjisë dhe Veprimin për Klimën” është një nga detyrat e paracaktuara në parashikuar në Planin Kombëtar të Integrimit Evropian për vitin 2022.

Bashkëpunimi ndërinstitucional për zbatimin e detyrimeve të Konventës dhe të Acquis rregullohet nëpërmjet Ligjit nr.155/2020 “Për ndryshimet klimatike” që ka përcaktuar detyrën për ngritjen e kapaciteteve reale për monitorim, raportim dhe verifikim mbi baza ligjore dhe përgjegjësi të qarta për cdo institucion. Projektvendimi që paraqitet për miratim i ka detajuar më tej këto përgjegjësi. Ngritja e këtij sistemi është gjithashtu kusht i domosdoshëm paraprak për pjesëmarrjen potenciale të vendit në skemën e tregëtisë së shkarkimeve të gazeve serrë dhe për zbatimin e shumë akteve të tjera që burojnë nga Acquis për ndryshimet klimatike.

IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR.
Ky projektvendim hartohet dhe paraqitet për miratim në mbështetje të nenit 100 të Kushtetutës dhe të pikës 1 të nenit 21 të ligjit nr. 155, datë 17.12.2020 “Për ndryshimet klimatike”, me propozimin e ministrit të Turizmit dhe Mjedisit.

Projektvendimi “Për miratimin e rregullores për monitorimin, raportimin e shkarkimeve të GES-it dhe të informacioneve të tjera, që lidhen me ndryshimet klimatike në nivel kombëtar”, do të dërgohet për mendim në institucionet e linjës si më poshtë:

1. Ministria e Drejtësisë;

2. Ministria e Financave dhe Ekonomisë;

3. Ministria e Arsimit, Sportit dhe Rinisë    

4. Ministria e Infrastrukturës dhe Energjisë  

5. Ministria e Bujqësisë dhe Zhvillimit Rural  

6. Ministria e Shëndetsisë dhe Mbrojtjes Sociale

7. Ministria e Brendëshme (Agjencia Kombëtare e Mbrojtjes Civile)

8. Instituti i Gjeoshkencës, Energjisë, Ujit dhe Mjedisit.

9. INSTAT

V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKET NORMATIVE).

Në përputhje me statusin dhe mundësitë reale të RSH si shtet akoma jo-antar në BE dhe Palë jo-aneks 1 në këtë Konventë, Projektvendimi që sillet për miratim përafron pjesërisht: 

· Rregulloren (BE) 2018/1999, të Parlamentit Evropian dhe të Këshillit, datë 11 dhjetor 2018, “Mbi Qeverisjen e Unionit të Energjisë dhe Veprimin për Klimën”, që amendon Rregulloret (KE) Nr. 663/2009 dhe (KE) Nr. 715/2009 të Parlamentit Evropian dhe të Këshillit, Direktivat 94/22/KE, 98/70/KE, 2009/31/KE, 2009/73/KE, 2010/31/BE, 2012/27/BE dhe 2013/30/BE te Parlamentit Evropian dhe Këshillit, Direktivat e Këshillit 2009/119/KE dhe (BE) 2015 /652 dhe shfuqizon Rregulloren (BE) Nr. 525/2013 të Parlamentit Evropian dhe të Këshillit dhe me 
· Rregulloren Zbatuese (BE) 2020/1208 e datës 7 gusht 2020 mbi strukturën, formatin, procesin e dorëzimit dhe shqyrtimit të informacionit të raportuar nga Shtetet Antare në zbatim të Rregullores (BE) 2018/1999 të Parlamentit Europian dhe Këshillit dhe qe shfuqizon Rregullaren (BE) No. 749/2014.
. 

Këto rregullore do të hyjnë plotësisht në fuqi në RSh kur vendi të jetë antarësuar në BE. Ajo që është e rëndësishmë në këtë fazë, është përacktimi i rregullave, afateve dhe autoriteteve kompetente përkatëse, të cilat në momentin e antarësimit të vendit në BE, në zbatim të këtij Projektvendimi të kenë ngritur bazën e informacionit dhe të të dhënave, trajnuar dhe aftësuar stafet përkatëse përmes kryerjes së një pjese të detyrave të kësaj rregullore në nivel kombëtar. Pas këtyre eksperiencave këto stafe do të jenë në gjendje të zgjerojnë gamën e detyrave në zbatim të kësaj rregullore dhe të përgatisin raportimet e RSh duke plotësuar të gjitha kërkesat e caktuara për vendet anëtare të BE. 

Përvec rregullores së sipërpërmendur, për hartimin e këtij projektvendimi janë përdorur edhe dokumentat e mëposhtme:

· Udhëzuesi i praktikës së mirë dhe menaxhimit të pasigurisë për inventarët kombëtarë të gazeve serrë të përgatitur nga Paneli Ndërkombëtar për Ndryshimet Klimatike
;

· Udhëzuesi i Konventës së Kombeve të Bashkuara për përgatitjen e komunikimeve kombëtare për vendet jo-Aneks 1
;

· Monitorimi dhe gjurmimi i financimit afat-gjatë për mbështetjen e veprimeve për klimën

· Vendimi 17/CP.8 Udhëzuesi për shqyrtimin teknik të informacionit të raportuar sipas Konventës lidhur me inventarët e gazeve serrë, raportet dyvjecare dhe komunikimet kombëtare nga Palët e përfshira në Aneksin 1 të Konventës (Aneks)
;

· Vendimi 13/CP.20 Udhëzuesi për shqyrtimin teknik të informacionit të raportuar sipas Konventës lidhur me inventarët e gazeve serrë, raportet dyvjecare dhe komunikimet kombëtare nga Palët e përfshira në Aneksin 1 të Konventës
;

· Vendimi 24/CP.19 Rishikimi i udhëzuesit të Konventës së Kombeve të Bashkuara për raportimein e inventyarëve vjetorë të Palëve që përfshihen në Aneksin 1 të Konventës
;

VI. PËRMBLEDHJE SHPJEGUESE E PËRMBAJTJES SË PROJEKTAKTIT.

Projektvendimi është i përbërë nga 5 Krerë, 18 nene dhe 8 Shtojca me të ndara në pjesë, tabela dhe nën-tabela.

Kreu I, Dispozita të Përgjithshme

Në këtë kapitull, të ndarë në 3 nene, përcaktohet objekti, qëllimi i projektvendimit, dhe përkufizimet. 

Kreu II, Monitorimi i shkarkimeve të gazeve me efekt serrë dhe sistemi i inventarit kombëtar 

Në këtë kapitull, të ndarë në 4 nene, përcaktohet:

· Sistemi Kombëtar i Inventarit me afatet dhe detyrimet për të raportuar,

· Përgatitja e Inventarit të GES për 6 sektorë: energjinë, proceset industriale, bujqësinë, përdorimin e tokës, ndryshimin e përdorimit të tokës dhe pyjeve (LULUCF), mbetjet, solventët dhe përdorimin e produkteve të tjera; 

· Aktivitetet që duhen kryer për realizimin e inventarit të GES;

· Procedurat për monitorimin dhe verifikimin dhe arkivimin e GES  

· Burimet e informacionit që duhen përdorur për hartimin e Inventarit të GES;

Në këtë kre, përcaktohen gjithashtu edhe kërkesat për rishikimin periodik të këtij inventari me qëllim që ky të reflektojë ndryshimet që mund të ketë pësuar metodologjia apo në përgjigje të komenteve/ sugjerimeve që mund të bëhen nga Komuniteti i Energjise. Rishikimi synon verifikimin e transparencës, saktësisë, konsistencës, krahasueshmërisë dhe plotësisë dhe të formatit të informacionit të dorëzuar nga institucionet. 

KREU III, Sistemi i monitorimit dhe vlerësimit të masave kombëtare për përshtatje ndaj ndryshimeve klimatike

Ky kre përmban vetëm 1 nen i cili përcakton rregullat për ngritjen e Sistemit të Monitorimit dhe të Vlerësimit të masave kombëtare për përshtatje ndaj ndryshimeve klimatike
KREU IV, Raportimi mbi politikat, masat, projeksionet dhe informacione të tjera që lidhen me ndryshimet klimatike
Ky kre është i organizuar në 6 nene: Raportimi mbi politikat, masat dhe projeksionet; Raportimi në Sekretariatin e Komunitetit të Energjisë; Raportimi i integruar mbi veprimet kombëtare për përshtatje ndaj ndryshimeve klimatike; Mbështetja financiare dhe me teknologji për ndryshimet klimatike; Komunikimi kombëtar dhe raportet dyvjeçare të përditësuara; dhe E-platforma e Komuniteti të Energjisë

Projektvendimi kërkon ngritjen e sistemit kombëtar të projeksioneve, si instrumenti për  raportimin mbi politikat, masat dhe projeksionet për shkarkimet antropogjene të GES sipas burimeve dhe të përthithjes nga përthithësit, për të 6 sektorët për të cilët hartohet edhe inventari kombëtar, dmth për: sektorët e energjisë, proceseve industriale, bujqësisë, përdorimit të tokës, ndryshimit të përdorimit të tokës dhe pyjet (LULUCF), mbetjet, solventët dhe përdorimi i produkteve të tjera. 

Qëllimi i Sistemit Kombëtar të Projeksioneve është të sigurojë të dhëna në kohën e duhur, në mënyrë transparente, të saktë, konsistente, të krahasueshme dhe të plotë për përditësimet e strategjive të zhvillimit me karbon të ulët, informacion për politikat dhe masat, informacion për kostot dhe efektet e politikave dhe masave kombëtare, etj. 

Përvec raportimit në nivel kombëtar, Projektvendimi paraqet edhe kërkesat për raportim në Sekretariatin e Komunitetit të Energjisë dhe afatet të harmonizuara sipas rregullores (BE) 2018/1999.

Në këtë kre paraqiten edhe kërkesat dhe afatet për raportim të integruar mbi veprimet kombëtare për përshtatje ndaj ndryshimeve klimatike pranë Sekretariatit të Komunitetit të Energjisë, informacionin që duhet të përmbajë raportimi për mbështetjen financiare dhe me teknologji për ndryshimet klimatike, si dhe kërkesat që duhen plotësuar për hartimin e Komunikimeve Kombëtare dhe Raporteve Dy-vjecare të Përditësuara pranë Sekretariatit të Konventës. Të gjitha burimet financiare që disponohen/sigurohen për veprime që mbështesin zbutjen, përshtatjen, ngritjen e kapaciteteve, dhe transferimin e teknologjive duhet të mbahen në mënyrë të organizuar nga Autoriteti Përgjegjës.

Ky kre gjithashtu shtron kërkesën që RSh të bëhet pjesë e platformës online (e-platforma) të Komunitetit të Energjisë.
KREU IV. Autoritetet përgjegjëse për raportimin
Ky kre është organizuar në 4 nene që përcaktojnë detyrat e 

· ministrisë përgjegjëse për mjedisin, si institucioni përgjegjës për koordinimin e përgjithshëm të sistemit të monitorimit, raportimit dhe verifikimit (MRV)

· Agjencinë Kombëtare të Mjedisit, si autoriteti përgjegjës për Inventarin Kombëtar të GES dhe Projeksionet.

· përgjegjësitë e ministrive të linjës për grumbullimin, mbajtjen dhe përpunimin e të dhënave, treguesve dhe informacioneve specifike të linjës së tyre, bashkëpunimin me Agjencinë Kombëtare të Mjedisit për përgatitjen e Inventarit të shkarkimeve të GES, etj. Ato kanë gjithashtu detyrën të përcaktojnë institucionet e tyre të varësisë që do të kenë detyra konkrete në zbatim të këtij Projektvendimi, Brenda një viti nga miratimi I tij, me qëllim që të sigurojnë sa më shpejt zbatueshmërinë e këtij të fundit.

· përgjegjësite e institucioneve të tjera, ku bëjnë pjesë INSTAT, IGJEO dhe institute dhe universitetet të tjera publike që kryejnë matje, kërkime e studime për klimën. .

Në përgatitjen dhe finalizimin e inventarit dhe projeksioneve kombëtare, AKM do të asistohet nga ministritë e linjës dhe agjencitë/institucionet e tyre të varësisë dhe institucione të tjera me të dhëna bazë, indikatorë, informacione, raporte mbi strategjitë, politikat dhe zbatimin/përditësimin e tyre, etj. 

Lista indikative e të dhënave bazë dhe indikatorëve që duhet të përgatiten nga ministritë e linjës dhe institucione të tjera (INSTAT dhe IGJEUM) jepet në shtojcat si më poshtë.

KREU VII, Dispozita kalimtare dhe të fundit

Projektvendimi kërkon nga ministrat e linjës të nxjerrin urdhëra për përcaktimin e agjencive/ institucioneve të tyre të varësisë dhe detyrat specifike të tyre në zbatim të këtij projektivendimi. 

SHTOJCA 1- Të dhënat kryesore të aktivitetit dhe burimet për përgatitjen e inventarit kombëtar të shkarkimeve ges 

Kjo shtojcë paraqet të dhënat e aktiviteteve që duhet mbajtur nga secili institucion:

Tabela 1 - Energjia

Tabela 1.1 - Të dhënat në lidhje me furnizimin me energji (1) (të sigurohen nga Ministritë përgjegjëse për Energjinë dhe Industrinë dhe/ose agjencia/agjencitë e caktuara vartëse)

Tabela 1.2 - Konsumi i Lëndëve Djegëse për qellime Jo-Energjetike (të sigurohen nga Ministritë përgjegjëse për Energjinë, Industrinë dhe Transportin dhe/ose agjencia/agjencitë e caktuara vartëse)

Tabela 1.3 - Konsumi i Lëndëve Djegëse nga Sektori Energjetik (auto konsumi nga industria energjetike) (të sigurohen nga Ministritë përgjegjëse për Energjinë dhe Industrinë dhe/ose agjencia/agjencitë e caktuara vartëse)

Tabela 1.4 – Konsumi i burimeve energjetike për sektorët e industrisë dhe të ndërtimit (të sigurohen nga Ministritë përgjegjëse për Energjinë dhe Industrinë dhe/ose agjencia/agjencitë e caktuara vartëse)

Tabela 1.5 - Konsumi i burimeve energjetike për sektorët e transportit (të sigurohen nga Ministritë përgjegjëse për Energjinë dhe Industrinë dhe/ose agjencia/agjencitë e caktuara vartëse, Autoritetet Portuale të Durrësit, Vlorës, Sarandës dhe Aeroportit të Rinasit)

Tabela 1.6 - Konsumi i burimeve energjetike për stoku në bunkerat ndërkombëtar (të sigurohen nga Ministritë përgjegjëse për Energjinë dhe Industrinë dhe/ose agjencia/agjencitë e caktuara vartëse, Autoritetet Portuale të Durrësit, Vlorës, Sarandës dhe Aeroportit të Rinasit)

Tabela 1.7 - Konsumi i Lëndëve Djegëse për sektorin e shërbimeve (Ministria përgjegjëse për Energjinë dhe/ose agjencia/agjencitë e caktuara vartëse; INSTAT; NJQV-të)
Tabela 1.8 - Konsumi i Lëndëve Djegëse për Sektorin Rezidencial (Ministria përgjegjëse për Energjinë dhe/ose agjencia/agjencitë e caktuara vartëse; INSTAT; NJQV-të)

Tabela 1.9 - Konsumi i Lëndëve Djegëse për Sektorët e Bujqësisë, Pyjeve, Peshkimit (Ministritë përgjegjëse për Energjinë, Bujqësinë dhe/ose agjencia/agjencitë e caktuara vartëse, AKM dhe NJQV-të)

Tabela 1.10 - Konsumi i Lëndëve Djegëse për Sektorët e Tjerë (Jo të përmendur më sipër )

(të sigurohen nga Ministria përgjegjëse për Energjinë dhe/ose agjencia/agjencitë e caktuara vartëse dhe INSTAT)

Tabela 2 – Proceset industriale

Tabela 3 – Bujqësia (të sigurohen nga Ministria përgjegjëse për Bujqësinë; INSTAT; NJQV-të)

Tabela 3.1 – Numri i Kafshëve (1000 krerë)

Tabela 3.2 – Prodhimi vjetor në ton

Tabela 3.3 – Sasia e inputit të N si plehërues (N kg/vit) në ton

Tabela 3.4 – Prodhimi vjetor  (kg biomasë e thatë/vit) në ton

Tabela 3.5 – Sipërfaqja e tokave organike të kultivuara Fos në ha

Tabela 3.6 – Pleh sintetik N i aplikuar në tokëë Nfert në ton

Tabela 3.7 – Sasia e biomasës së prodhuar në vite në ton

Tabela 3.8 – Faktori i shkarkimit (kg/kre/vit)  

Tabela 3.9 – Sistemet e menaxhimit të Mbetjeve të Kafshëve (AëMS) (kg N/vit)

Tabela 4 – Përdorimi i tokës, ndryshimi i përdorimit të tokës dhe pyjet (LULUCF)

Tabela 4.1 – Fondi pyjor kombëtar (të sigurohen nga AKM; INSTAT dhe NJQV-të)

Tabela 4.2 – Shfrytëzimi i pyjeve në m3 (të sigurohen nga AKM, INSTAT dhe NJQV-të)

Tabela 4.3 - Sasia Vjetore e mbjelljeve (pyllezimet) 

Tabela 4.4 - Ndryshimet në fondin kullosor (të sigurohen nga AKM, INSTAT dhe NJQV-të)

Tabela 4.5.1 - Dëmtimi i shkaktuar nga zjarret në pyje (m3)  (të sigurohen nga AKM, INSTAT dhe NJQV-të)

Tabela 4.6.1 - Tokat e abandonuara (ha dhe ton) (të sigurohen nga AKM, INSTAT dhe NJQV-të)

Tabela 4.6.2 - Tokat e abandonuara (ha dhe ton) (të sigurohen nga AKM, INSTAT dhe NJQV-të)

Tabela 4.7 – Pyjet/ Biomasa (të sigurohen nga AKM, INSTAT dhe NJQV-të)

Tabela 4.8 – Pemishtet (të sigurohen nga Ministria përgjegjëse për Bujqësinë, INSTAT dhe NJQV-të) 

Tabela 4.9 – Prerjet (të sigurohen nga AKM, INSTAT dhe NJQV-të) 

Tabela 4.10 - Ndryshimet e ndodhura në tokat organike dhe minerale në 20 vitet para vitit të raportimit (të sigurohen nga Ministria përgjegjëse për Bujqësinë, INSTAT dhe NJQV-të) 

Tabela 5.1 – Mbetjet 

Tabela 5.2 - Ujërat e Ndotur dhe llumrat 

Tabela 6 –Solventet (të sigurohen nga Drejtoria e Përgjithshme e Doganave)

Shtojca III - Informacioni për politikat dhe masat në fushën e emetimeve të GES

Shtojca IV - informacioni për projeksionet në fushën e emetimeve të GES

Shtojca V - Informacion mbi masat kombëtare të përshtatjes, mbështetjen financiare dhe teknologjike të ofruar për vendet në zhvillim dhe të ardhurat nga çmimi i karbonit

Pjesa 1 - Raportimi mbi masat e përshtatjes

Pjesa 2 - Raportimi i të ardhurave nga çmimi i karbonit

Shtojca VI - Sistemet e inventarit kombëtar

Shtojca VII - Lista jo-shterruese e çështjeve që duhen trajtuar në dokumentin komunikimi kombëtar

Shtojca VIII - Lista jo-shteruese e çështjeve që duhen trajtuar në dokumentin e raporteve të përditësimit dy-vjeçar (BUR)

VII - INSTITUCIONET DHE ORGANET QË NGARKOHEN PËR ZBATIMIN E AKTIT.

Institucrionet dhe organet që ngarkohen për zbatimin e aktit janë: 

· Ministria e Turizmit dhe Mjedisit 

· Agjencia Kombëtare e Mjedisit 

· Ministria e Infrastrukturës dhe Energjisë  

· Ministria e Bujqësisë dhe Zhvillimit Rural  

· Ministria e Brendëshme (Departamenti i Emergjencave Civile)

· Instituti i Gjeoshkencës, Energjisë, Ujit dhe Mjedisit.

· INSTAT

· NJQVtë

VIII. PERSONAT DHE INSTITUCIONET QË KANË KONTRIBUAR NË HARTIMIN E PROJEKTAKTIT.
Projektvendimi u hartua nga Ministria e Turizmit dhe Mjedisit (Drejtoria e Politikave dhe Strategjive të Zhvillimit të Mjedisit dhe Drejtoria Juridike) me asistencën e projektit “Avancimi në planifikimin e Shqipërisë për përshtatje ndaj ndryshimeve klimatike në periudhën afat-mesme dhe afat-gjatë përmes zhvillimit të procesit të Planifikimit Kombëtar për Përshtatje  të financuar nga UNDP/GEF.  
RAPORTI I VLERËSIMIT TË TË ARDHURAVE DHE SHPENZIMEVE BUXHETORE.

Në dokumentin “Kontributi Kombëtar i Përcaktuar 2020-2030” ku janë të parashikuara masat për arritjen e targetit, uljen e emetimeve me 20.9% deri në vitin 2030 është parashikuar Miratimi i projektvendimit “për miratimin e rregullores për monitorimin, raportimin e shkarkimeve të gazeve me efekt serrë dhe të informacioneve të tjera, që lidhen me ndryshimet klimatike në nivel kombëtar. 
Lidhur me rritjen e kapaciteteve, nënpunësit zbatues të kësaj rregulloreje janë trajnuar nga projekte të ndryshme, si projekti i BE TRATOLOË (Transition Toëards Loë Emissions- Tranzicioni drejt emetimeve të ulëta dhe ekonomisë rezistente ndaj klimës në Ballkanin Perëndimor dhe Turqi) i cili synon të kontribuojë në rritjen e kapaciteteve për zbutjen dhe përshtatjen ndaj efekteve negative të ndryshimeve klimatike dhe zhvillimin drejt një ekonomie me burime efikase, me emetime të ulëta dhe elastike ndaj klimës, trajnimet e ofruara nga sekretariati i UNFCCC, GCF nëpërmjet Projektit Readiness 700 000 USD të miratuar së fundmi i cili synon “Përmirësimin e cilësisë së të dhënave që raportohen në sekretariatin e KKKBNK dhe emetimeve të gazeve serrë, masave për zbutjen e efekteve negative si pasojë e ndryshimeve klimatike dhe mobilizimin e financave për klimën”. Ky projekt do të zbatohet nga Urban Research Institute.
Sa më sipër parashikojmë se kyy projektligj nuk pritet të sjellë kosto shtesë për buxhetin e shtetit.
MINISTRI

MIRELA KUMBARO FURXHI
�Ky vendim është përafruar pjesërisht me rregulloren 2018/1999 BE, të Parlamentit Evropian dhe të Këshillit, datë 11 dhjetor 2018, “Mbi Qeverisjen e Unionit të Energjisë dhe Veprimin për Klimën”, e cila amendon Rregulloret (KE) Nr. 663/2009 dhe (KE) Nr. 715/2009 të Parlamentit Evropian dhe të Këshillit, Direktivat 94/22/KE, 98/70/KE, 2009/31/KE, 2009/73/KE, 2010/31/BE, 2012/27/BE dhe 2013/30/BE te Parlamentit Evropian dhe Këshillit, Direktivat e Këshillit 2009/119/KE dhe (BE) 2015 /652 dhe shfuqizon Rregulloren (BE) Nr. 525/2013 të Parlamentit Evropian dhe të Këshillit; numri CELEX 32018R1999, Fletorja Zyrtare e Bashkimit Evropian, seria L, nr. 328, datë 21.12.2018, f. 1-77.


� The Global Legislators Organisation


� IPCC Good Practice Guidance and Uncertainty Management in National Greenhouse Gas Inventories ANNEX 3 – GLOSSARY, PAGE 12http://ëëë.ipcc-nggip.iges.or.jp/public/gp/english/A3_Glossary.pdf 


� UNFCCC Resource guide for preparing the national communications of non-annex I parties 


� “Monitoring and tracking long-term finance to support climate action” COM/ENV/EPOC/IEA/SLT(2011)3, 27.05.2011


� Decision 17/CP.8 Guidelines for the preparation of national communications from Parties not included in Annex I to the Convention (Annex) (FCCC/CP/2002/7/Add.2)


� Decision 13/CP.20 Guidelines for the technical revieë of information reported under the Convention related to greenhouse gas inventories, biennial reports and national communications by Parties included in Annex I to the Convention- http://unfccc.int/resource/docs/2014/cop20/eng/10a03.pdf


� Decision 24/CP.19 Revision of the UNFCCC reporting guidelines on annual inventories for Parties included in Annex I to the Convention








Relacion shpjegues për Projektvendimin “Për miratimin e rregullores për monitorimin, raportimin e shkarkimeve të gazeve me efekt serrë dhe të informacioneve të tjera, që lidhen me ndryshimet klimatike në nivel kombëtar”.

